
ফুলি আছে গছৰ ডালত;

আনা তুলি, গাঁঠি দিয়া মালা,

সেই মালা পিন্ধি সুগ্ৰীৱই

দুনাই পাতক যুদ্ধ বালীৰ লগত;

এইবাৰ পুষ্পমালা শোভিব গলত,

কোন বালী অৱশ্যে চিনিম।

লক্ষণ। যিব অজ্ঞ ৰযুৰাজ,—আনি মালা,

দিম নিজে সুগ্ৰীৱৰ ডিঙ্গিত পিন্ধাই।

লক্ষ্মণৰ প্ৰস্থান

ৰাম। ওলোৱা সুগ্ৰীৱ, বলা যাওঁ

পূৰ্ব্ব ৰূপে কৰা যুদ্ধ বালীৰ লগত।

সিবেলিৰ দৰে নহব কদাপি

মৰিব পাষণ্ড বালী নিশ্চয় জানিবা।

হনুমান! ৰাঘৱৰ অব্যৰ্থ বচন

কদাপিও খণ্ডণ নহ’ব।

ওলোৱা সুগ্ৰীৱ তুমি,

আগৰ দৰেই,--তিৰস্কাৰ কৰি,

দিম আনি বালীক লগতে।




লক্ষণৰ প্ৰবেশ।

